
Հայաստանի Հանրապետության 2013 թվականի պետական բյուջեի 11-րդ  հոդվածի 6-րդ և 14-րդ մասի <<բ>> կետին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի 20-ի <<Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին>> N 1616-Ն որոշման մեջ կատարել փոփոխություններ և լրացումներ` համաձայն NN 1-7 հավելվածների:

 2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ կրթության և գիտության նախարար Արմեն Աշոտյան
ՀԻՄՆԱՎՈՐՈՒՄ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ
1. Անհրաժեշտությունը. 
 
ՀՀ կառավարության <<Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի  20-ի  N 1616-Ն  որոշման մեջ փոփոխություններ և լրացումներ կատարելու մասին>>  որոշման նախագծի ընդունումը պայմանավորված է Համաշխարհային բանկի կողմից Հայաստանի Հանրապետությանը նախատեսվող <<Հանրակրթության բարելավման>> վարկային ծրագրի նախապատրաստման համար տրամադրվող  թիվ TF014539 դրամաշնորհային համաձայնագրով իրականացվող ծրագիրը ՀՀ 2013 թվականի պետական բյուջեում ներառելու անհրաժեշտությամբ:
2. Ընթացիկ իրավիճակը և խնդիրները. 
<<Հանրակրթության բարելավման>> վարկային ծրագրի նախապատրաստման համար տրամադրվող դրամաշնորհային թիվ TF014539 համաձայնագիրը 2013 թվականի օգոստոսի 12-ին հաստատվել է Հայաստանի Հանրապետության Նախագահի թիվ ՆՀ-195-Ն Հրամանագրով: 

Ծրագրի նպատակն է աջակցել <<Հանրակրթության բարելավման>> նոր վարկային ծրագրի նախապատրաստմանը: 

3. Կարգավորման նպատակը և բնույթը. 

Նախագծի նպատակն է ՀՀ 2013 թվականի պետական բյուջեում Համաշխարհային բանկի աջակցությամբ նախատեսված <<Հանրակրթության բարելավման>> վարկային ծրագրի նախապատրաստման համար տրամադրվող դրամաշնորհային թիվ TF014539 ծրագրի միջոցների արտացոլումը, որի համար առկա են բոլոր իրավական հիմքերը: Մասնավորապես` <<Հայաստանի Հանրապետության 2013 թվականի պետական բյուջեի մասին>> Հայաստանի Հանրապետության օրենքի 11-րդ  հոդվածով ՀՀ կառավարությանը տրված իրավասությունը:
4. Ակնկալվող արդյունքը. 

Նախագծի ընդունմամբ պայմանավորված ակնկալվող արդյունքը թիվ TF014539 դրամաշնորհային ծրագրի իրականացումն է, որը հետագայում հիմք կհանդիսանա <<Հանրակրթության բարելավման>> վարկային ծրագրի նախատեսված ժամկետներում արդյունավետ և սահուն իրականացման համար:
5. Տվյալ բնագավառում իրականացվող քաղաքականությունը. 

Նախագիծը չի ներառում բնագավառում իրականացվող գործող քաղաքականության փոփոխություն:
Արմեն Աշոտյան
ՏԵՂԵԿԱՆՔ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

Որոշման նախագծի ընդունումը կհանգեցնի ՀՀ 2013 թվականի պետական բյուջեի տարեկան ծրագրային ցուցանիշների ավելացմանը` եկամուտների և ծախսերի գծով համապատասխանաբար` 80 302,0 հազ. ՀՀ դրամով: Նշված գումարն իր մեջ ներառում է 67 316,3 ՀՀ դրամ դրամաշնորհային միջոցներից և 20 985,7 հազ. ՀՀ դրամ ՀՀ կառավարության համաֆինանսավորման միջոցներից: Հաշվի առնելով դրամաշնորհային համաձայնագրի III բաժնի 3.01 կետով ներկայացված աղյուսակը, ըստ որի` դրամաշնորհային միջոցներից ծախսերի ֆինանսավորման տոկոսը կազմում է 100% առանց հարկերի և չի ներառում որևէ հարկի վճարում` ՀՀ կառավարության համաֆինանսավորման միջոցներից ֆինանսավորվելու է միայն դրամաշնորհի իրականացման ընթացքում առաջացած բոլոր տեսակի հարկային պարտավորությունների վճարումը:
ՏԵՂԵԿԱՆՔ

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐ ԸՆՈՒՆԵԼՈՒ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ  ՎԵՐԱԲԵՐՅԱԼ
Որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում: Նախագծի մշակման համար կիրառված իրավական ակտերն են` Հայաստանի Հանրապետության 2013 թվականի պետական բյուջեն, <<Իրավական ակտերի մասին>> ՀՀ օրենքը, ՀՀ կառավարության 2012 թվականի դեկտեմբերի 20-ի N 1616-Ն որոշումը և Համաշխարհայն բանկի և ՀՀ կառավարության միջև ստորագրված <<Հանրակրթության բարելավման>> վարկային ծրագրի շրջանակներում  նախատեսված կատարողականի վրա հիմնված ֆինանսավորման ծրագրի նախապատրաստման համար» թիվ TF014539 դրամաշնորհային համաձայնագիրը:
1. Միջազգային պայմանագրերով ստանձնած պարտավորությունների հետ համապատասխանությունը. 

Համապատասխանում է միջազգային պայմանագրերով ստանձնած պարտավորություններին:
Ց Ա Ն Կ
<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2012 ԹՎԱԿԱՆԻ  ԴԵԿՏԵՄԲԵՐԻ  20-Ի  N 1616-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՀԵՂԻՆԱԿՆԵՐԻ (ՄՇԱԿՈՂՆԵՐԻ) 
<<Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի  20-ի  N 1616-Ն  որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագիծը մշակվել է Հայաստանի Հանրապետության կրթության և գիտության նախարարության <<Կրթական ծրագրերի կենտրոն>> ծրագրերի իրականացման գրասենյակ պետական հիմնարկի կողմից և նախագծի մշակման գործընթացում այլ ինստիտուտներ և անձինք չեն ներգրավվել:
ԱՄՓՈՓԱԹԵՐԹ

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Առաջարկության հեղինակը¸

Գրության ստացման ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն 

	1. Որոշման Նախագծի վերնագրում և տեքստային մասում «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի բառերն անհրաժեշտ է փոխարինել Հայաստանի Հանրապետության 2013 թվականի պետական բյուջեում» բառերով:
	Ընդունվել է:

	Կատարվել է համապատասխան փոփոխությունը

	
	2.Նախագծի 5-րդ հավելվածի վերնագրում N 1 հավելվածի N 1 աղյուսակում բառերն անհրա-ժեշտ է փոխարինել N 1 հավելվածում բառերով, փոփոխություններ բառից հետո ավելացնել և լրացումներ բառերը, աղյուսակի նախավեր-ջին և դրան նախորդող տողերը միավորել` 4-րդ սյունակում նշելով որից` բյուջետային ծախսերի տնտեսագիտական դասա-կարգման Այլ ծախսեր հոդ-վածով բառերը` միաժամանակ հանելով «Վարչական սարքավորումներ» տողը:

	Ընդունվել է:
	Կատարվել է համապատասխան փոփոխությունը



	
	3.Նախագծի N 5 և N 6 հավելվածներում կրթության բառից հետո անհրաժեշտ է ավելացնել և գիտության բառերը, իսկ ծրագրի 45 համարը փոխարինել 49-ով:

	Ընդունվել է:

	Կատարվել է համապատասխան փոփոխությունը

	
	4. Նախագծի N 4 և N 6 հավելվածների աղյուսակներից անհրաժեշտ է հանել ոչ ֆինանսական ակտիվների գծով ծախսերն արտահայտող ցուցանիշների զրոյական տողերը:
	Ընդունվել է:


	Կատարվել է համապատասխան փոփոխությունը

	
	5.Նախագծի N 6 հավելվածի աղյուսակումԸՆԴԱՄԵՆԸ ԾՐԱԳՐԵՐՈՎ, այդ թվում`» տողից հետո անհրաժեշտ է ավելացնել նոր տող ԸՆԹԱՑԻԿ ԾԱԽՍԵՐ,»բովանդակությամբ` համապատասխան ցուցանիշներով:
	Ընդունվել է:


	Կատարվել է համապատասխան լրացումը

	
	6. Առաջարկվել է բոլոր հավելվածների աղյուսակներից հանել ս/թ. «առաջին եռամսյակ», «առաջին կիսամյակ» և «ինն ամիս» սյունակները, ինչպես նաև N 7 հավելվածում «Ծրագրային դասիչը» սյունակում «ԱԾ 123»-ի փոխարեն նշել  «ԱԾ 129» դասիչը:
	Ընդունվել է:


	Կատարվել է համապատասխան փոփոխությունը

























































































































































